
				এই পাতাটির মুদ্রণ সংশোধন করা প্রয়োজন। 
কুসুমকুমারী নাটক। ليغا
নই, পথভ্রান্ত পথিক । নানা প্রকার বিপদ ভোগ কোরে অবশেষে এই অপরিচিত অরণ্যমধ্যে এসে আরো বিপদে পড়েছি। আহারাভাবে অত্যন্ত ব্যাকুল হয়েছি। এই কামনপথে কোথায় যাইব, কি খাইব, এইরূপ চিন্তায় ও ক্ষুধায় কাতর হয়ে বেড়াচ্ছি, এমত সময়ে আপনাদের দেখে ভয়ে লুকিয়েছিলাম। এক্ষণে অামি আপনাদেরই শরণাপন্ন হলেম, আশ্রয় দান কোরে প্রার্ণ রক্ষণ করুন ।
বিদা ! ( সেনাপতির প্রতি জনান্তিকে ) এর রূপও যেমন, কথাগুলিও তেমনি অমৃতবৎ । (কুসুমের প্রতি ) যুবক ! তোমার কথা শুনে আমার কর্ণ শীতল হোল। তোমার নাম কি ?
কুসু। (মৃদুস্বরে ) বিধির বিপাকে তোমার নিকটেও আমাকে পরিচয় দিতে হলে । ভাল তোমাকে দেখেও আমার প্রাণ সুস্থ হলো । ( প্রকাশ্যে ) আজ্ঞা—আজ্ঞা—আমার নাম চিরন্মুখ ।
বিদ্যা । বাড়ী কোথায় ? কুস্থ । আঞ্জে এই দেশেই আমার বাড়ী। বিদ্যা । ( মৃদুস্বরে ) এই দেশেই এর বাড়ী, তবে এ কে ? বীর। ঐ ; তাই ত এই দেশেই এর বাড়ী, তবে ত সন্দেহেরই কথা । কিন্তু অীকার প্রকারে.সন্দেহ হচ্চে না । বোধ হয় এ যথার্থই বিপদে পড়ে থাকবে। (কুসুমের প্রতি প্রকাশ্যে) চিরন্মুখ । তুমি কি যথার্থ বলচে যে, তোমার কোন মন্দ অভিপ্রায় নাই !
কুমু। আঞ্জে ধৰ্ম্মসাক্ষী কোরে বলছি আমি প্রতারক নই। আমি জন্মদুঃখী, হতভাগ্য পাপিষ্ঠ।
বীর। চিরন্মুখ । আমি তোমার প্রতি অত্যন্ত সন্তুষ্ট হয়েছি। তোমার যদি কোন বাধা না থাকে, তাহোলে অামি তোমাকে আমার সঙ্গে রাখতে ইচ্ছা করি।
কুস্থ। মহাশয় । আমি আপনার দাসের যোগ্য। বীরপুরুষের দাস হতেও ভাগ্য অপেক্ষ করে, অামি আপনার অনুগ্রহ শিরে ধারণ
কল্লেম ।

